
АғАйын,  «Ақмешіт АптАлығынА» жАзылдыңыз бА?
Баспасөзге 2023 жылдың екінші жартыжылдығына жазылу жүріп жатыр. 

Қапы қалмаңыз, сүйікті газетіңіз төріңізде тұрсын!
Жекелер үшін 6 айға – 2500 теңге, мекемелер үшін – 3500 теңге.

Баспасөзге қатысты сауалдарыңыз болса, мына нөмірлерге хабарласыңыздар: 
40-05-81, 70-14-08.

Баспасөз-2023

Түркістан қаласында 
өткен Ұлттық құрылтайдың 

екінші отырысы «Әділетті 
Қазақстан – Адал азамат» 

тақырыбына арналды. 
Жиынның алғашқы күні 

еліміздің әрбір аймағынан 
арнайы келген делегаттар 

ұлт келешегі үшін өзекті 
мәселелерді талқылады. Ал 
екінші күнгі негізгі жиында 

Қасым-Жомарт Тоқаев 
жиналған қауым алдында сөз 
сөйлеп, ел дамуының бағыт-

бағдарын айқындайтын 
ой-толғамдары мен 

ұсыныстарын ортаға салды.

Мемлекет басшысы Ұлытау төріндегі 
алғашқы құрылтайдан бері өткен бір жылда 
елімізде конституциялық реформа жасалғанын, 
бұл өзгерістер  мемлекеттігіміздің тұғырын 
бекіте түскенін, ұзақ мерзімге арналған 
демократиялық бағдарымызды айқындап 
бергенін атап өтті. Президенттің айтуынша, 
Әділетті Қазақстанды құру министрлер мен 
әкімдердің ғана міндеті емес. Оған бүкіл 
қоғам болып жұмылу керек. Ал түпкі мақсатқа 
жету үшін саяси-экономикалық реформа 
жасау жеткіліксіз. Ең бастысы, әр азаматтың 
сана-сезімі жаңғыруы қажет.  Халқымыздың 
дүниетанымы және өмірлік ұстанымдары 
өзгеруге тиіс. Әйтпесе, басқа реформаның 
бәрі бекер. 

Президент отаншылдық, адамгершілік, 
білімпаздық, нағыз маман болу, үнемшілдік, 
еңбекқорлық, ел мен жерге жанашырлық 
сияқты асыл қасиеттер бәрінен биік тұруға 
тиіс екенін айтты.

– Осындай ізгі қасиеттің бәрін бойына 
сіңірген жанды Адал азамат деген бір ауыз 
сөзбен сипаттауға болады. Шын мәнінде, 
біз айтып жүрген Әділетті Қазақстанды 

адал азаматтар құрады. Бұл – бір-бірімен 
өте тығыз байланысты ұғымдар. Отанға, 
отбасына адалдық – парасаттылық пен 
адамгершіліктің белгісі.  Адал еңбек етіп, 
адал табыс тапқан адам жетістікке жетеді, 
құрметке ие болады. Ұлы Абай «Адал 
еңбекпен мал іздемек – арлы адамның ісі» 
деген. Ал арлы адам әділетсіздік жасамайды. 
Әр салада адалдық басты орында тұрса, 

әділ қоғам орнайды. Жемқорлыққа жол 
берілмейді, ел мүддесіне сай шешім 
қабылданады. Бір сөзбен айтсақ, қоғамдағы 
ізгіліктің бәрі адалдықтан бастау алады. 
Ендеше, Әділетті Қазақстан және Адал 
азамат ұғымдары ел тірегі болатын егіз 
құндылық ретінде әрдайым қатар тұруға 
тиіс, – деді Қасым-Жомарт Тоқаев.

Мемлекет басшысы ұлттық бірегей-
лігімізді нығайтып, еліміздің жаңа құнды-
лықтарын орнықтыру үшін жүйелі жұмыс 
жүргізілуге тиіс екеніне назар аударып, осы 
жұмыстың нақты бағыттарына тоқталды. 
Атап айтқанда, Президент мемлекеттік 
нышандарды жетілдіру; ұлтымыздың тарихи 
сана-сезімін жаңғырту; мәдени мұрамызды 
жан-жақты дәріптеу; өскелең ұрпақтың 
тәрбиесіне мән беру; ақпарат саясатының 
тиімділігін арттырып, креативті индустрияны 
дамыту; мемлекеттік саясатта талдау, 
сараптама жасау қызметін сапалы жүргізу; 
шекаралас аймақтарды дамыту; мемлекеттік 
басқару жүйесін одан әрі жетілдіру жөнінде 
маңызды мәселелерді қозғап, тың бастамалар 
ұсынды.

Жиынды Мемлекеттік кеңесші, Ұлттық 
құрылтай төрағасының орынбасары Ерлан 
Қарин ашып, жүргізіп отырды. Құрылтай 
мүшелері атынан Қолданбалы экономика 
зерттеулері орталығының ғылыми жетекшісі, 
белгілі қоғам қайраткері Жақсыбек Құлекеев, 
Қазақстанның Еңбек Ері Вадим Басин,  
«Қазақстан  заңгерлер одағы» республикалық 
қоғамдық бірлестігінің төрағасы Серік 
Ақылбай, Парламент Мәжілісінің депутаты 
Жұлдыз Сүлейменова, Т.Жүргенов атындағы 
Қазақ ұлттық өнер академиясының ректоры, 
белгілі өнер қайраткері Азамат Сатыбалды сөз 
сөйледі.

Мемлекет басшысы Ұлттық құрылтайдың екінші отырысын өткізді

Әділетті ҚазаҚстан – адал азаМат

Биыл қала сәулетіне сән қосатын 
әлеуметтік нысандар бой көтеруде. Әсіресе 
Бейбарыс сұлтан көшесі бойында бірнеше 
ғимараттың ірге тасы қаланды. Соның бірі – 
шаңырақ көтеруге ниет еткен жас-жұбайлар 
үшін «Неке сарайының» құрылысы.

Аталған ғимараттың  іргетасы былтыр 
2022 жылы қаланды.  Шамамен 1 гектар 
жерге салынып жатқан нысанның жалпы 

ауданы 2100 шаршы метрді құрайды. Ал 
сыйымдылығы 110 орындықты құрайды.  
Онда жарқын өмірге қадам басып, шаңырақ 
көтеретін жас-жұбайлардың бақытты күн-
дерінің біріне айналатын неке қию рәсімі 
өтеді. Одан бөлек түрлі мәдени іс-шаралар 
өткізіледі деп жоспарлануда. 

– Мұқа, сырлы сұхбатқа қош 
келдіңіз! Дүбірлі додада елдің 
намысын қорғап, айтыстың ал-
даспаны болып,  Сыр бойы ғана 
емес, күллі Алаш жұртын мар-
қайтып жүргеніңізді білеміз. Шы-
нында, тәуелсіз елдегі тола ғай 
табысқа жалынды жыр арнап, 

шашасына шаң жұқ паған талай 
жүйрікті  тізе бүк тіріп, сөз сүңгісін 
қадап, ала манда алқындырып, 
мәреге хас тұлпардай бірінші же-
тіп,  жеңіс дәмін татқаныңыздан 
хабар дармыз.   Жеңіс сыры неде?

– «Жеңістің әкесі көп, 
жеңіліс жетім» дейді. Әрдайым 

алға озып, тек қана биікте жүру 
адамның кейде көңілін өсіріп, 
көп жағдайда қалыптан шығарып 
жіберуі мүмкін. Сон дықтан өмір 
болғаннан кейін әртүрлі деңгейге 
дайын болуы керек. Ақын 
Қадыр Мырзалиев айтқандай 
«Жүйрікке қалудан озу оңай» 
демекші әу бастағы біздің ат 
жарыстырған қазақтың салтында 
тек алға озу біздің қанымызда 
бар. Бұл біріншіден. Екіншіден, 
кәсіби биік деңгей әр адамның, 
әр мамандық иесінің бойында 
болуы керек. Айтыскер ақын ғана 
оза беру керек деген сөз емес. 
Біздің мемлекет болып, ел болып, 
буынымызды қатайтып, еңсемізді 
биіктету үшін әр салада көш 
бастайтын тұлғалар өте көп болуы 
керек деп есептеймін. Негізінен 
жеңістің түбірі  – еңбек. Еңбексіз 

жеткен жеңістің дәмі де, мәні де, 
сәні де болмайды. Кітапханаға 
түнеп қалатын, ұйықтамайтын, 
апталап адамдарды аралап кете-
тін, әлеуметтік, мәдени, саяси  
әлемдегі ахуалдың барлығына 
сараптама жасайтын адамдардың 
соңында жүруіміз, күн деп, 
түн деп өнерге деген, өнердің 
биікке шығуы үшін жасалған 
еңбектің жемісі деп ойлаймын. 
Әрине, Алланың берген дарыны, 
Алланың берген бағы.  Осы 
тұста Алла да әділетті ғой 
адамның талантына жанкешті 
еңбегін қосқан кезде адам 
өзінен-өзі белгілі бір деңгейге 
шыға бастайды. Ал еңбексіз 
жеткен жетістіктің тағы да айтам 
ешқандай дәмі болмайды.

Сүйсінген ел-жұрт Алашы, 
Сыр бойы ән-жыр сағасы

сұхбат

Бүгінгі біздің қонағымыз – айтыс аламанында «Алтын 
домбыраны» Сыр елінің қоржынына үш мәрте салған 
дарабоз – Мұхтар Ниязов. 

«неке сарайы» 
күзде беріледі

Әдеби кітаптардың 90 пайызға 
жуығы сырттан келетінін Мемлекет 
басшысы құп көрмеді. Осыған орай 
Президент: «Ұлттық мүддеге сай 
келетін кітаптарды көптеп басып 
шығару өте маңызды. Смартфон 
баланың қолындағы кітаптың орнын 
баспауы қажет» деп атап көрсетті. 
Ел Президентінің айтуынша, мектеп 
кітапханаларында 130 млн кітап бар. 
Алайда олардың арасында көркем 
әдебиеттің үлесі аз.

Президенттің «кітап оқитын халық 
қана нағыз зиялы бола алады» деген 
бастамасын қолдаймын. Кейінгі ұрпақ-
тың кітап оқуға зауқы жоқ деп, қол 
қусырып отырмай, олардың  қызы-
ғушылығын оятуға немқұрайлылық та-
нытпай, әдебиетке құштарлығын ояту 
керек.

Тәулік бойы жұмыс істейтін пре-
зиденттік кітапхана салу ұсынысы 
құптарлық бастама. Кітап оқитын 
ұлтты дамытудағы маңызды істерге 
зиялы қоғам өкілдері, ұстаздар, 
мәдениет саласының қызметкерлері, 
ата-аналар белсенді атсалысуы қажет 
деп білемін. 

«Қазақстанның халық жазушысы» 
ата ғының қайтарылуы өнер адамдарына, 
жазушыларға жаңа серпін беретініне 
сенімдімін. Бұл жоғары құрмет қызықты, 
танымал туынды жасаған авторларға 
ғана беріледі.

Президенттің бастамалары – үлкен 
жұмыстың бір парасы ғана. Шы-
ғармашылық адамдары, қоғамның 
зиялы  өкілдері болып жатқан тарихи 
оқиғадан шет қалмауы керек. Әділетті 
Қазақстанды құруға жаңа бағдар 
ұсынған Президент бастамалары 
ұстаздар қауымына да жоғары жауап-
кершілік жүктейді.

 Гүлмира СҮЛЕЙМЕНОВА, 
№257 орта мектеп директорыКі

«Әділетті Қазақстан – Адал азамат» 
атты ұлттық құрылтай отырысында 

Қасым-Жомарт Тоқаев идеологиялық 
жұмыстардың негізгі 

бағытын атап өтті.

Жыл басынан Қарауылтөбе ауылдық округінде құрылыс 
жұмыстары, жердің жаңартылуы, көгалдандыру сынды 
жұмыстар басталған.  

Қарауылтөбе ауылдық округіндегі «Ақ-тоған» ЖШС 
мекемесі жаңадан қоныстанушы аумақтардың 12 көшесіне 
қиыршық тас төсеп жатыр. Ондағы көшенің  жалпы 
ұзындығы  8.55 шақырымды құрайды. 

Сонымен қатар ауылдық округте «Ауыл – ел бесігі» 
бағдарламасы бойынша 150 орындық  жаңа клуб салыну-
да. Оған республикалық бюджеттен шамамен 274 млн 
теңге бөлінген. Ал  мемлекеттік сатып алу аясында 
«Өмірзақ» ЖШС конкурсты жеңіп алған. Қазіргі таңда  
құрылыс жұмыстарын жүргізуде. Осы  «Ауыл – ел бесігі» 
бағдарламасы шеңберінде жол да жөнделіп жатыр. 
Бөлінген 25 млн теңгеге округтегі Желтоқсан көшесі 

орташа жөндеуден өткізілуде. Сондай-ақ бағдарлама 
аясында округке ауыспалы негізде 8 дана КТПН, электр 
бағаналары орнатылды. 

Жарықтандыру бағаналарын орнату да қолға алынған. 
Бұл жұмыстар «Өңірлерді дамыту» бағдарламасы  
негізінде жүруде. 

Жалпы кәсіпкерлікті қолдау бағыты аясында округте 
шамамен 124 шағын кәсіпкерлік субьектісі тіркелген. 
Оның екеуі заңды тұлға, дара кәсіпкерлер саны-111, 
шаруа қожалықтары-11-ге жуық. Биыл 6 ай бойы округте 
12 шағын кәсіпкерлік субъектісі тіркеліп, тұрақты 12 
жұмыс орны ашылған.

Бұдан бөлек Қарауылтөбеде Ы.Жақаев атындағы «Қазақ 
күріш шаруашылығы ҒЗИ» ЖШС егін шаруашылығымен 
айналысып келеді.

Әкім бол, халқыңа жақын бол

Қала әкімі 
Асылбек Шәменов 

Қызылордаға 
қарасты кент пен 

ауылдық округтерге 
барып, биылғы 

атқарылып жатқан 
жұмыстармен 

танысып, 
тұрғындармен 

кездесті. Шаһар 
басшысы 

тұрғындармен 
кездесуі Қарауылтөбе 

мен Қызылжарма 
ауылдық округінде 

жалғасты.

еР МҰРаты – ел үшін еңбек ету

Ақмешіт АптАлығы

1991-ші жылдары еліміз Тәуелсіздік алған кезде 
оның туғырлы болуына аянбай еңбек еткен тұлғаның 
бірі әрі бірегейі осы Бердібек Машбекұлы еді. Ол 
Тәуелсіз еліміздің өсіп-өркендеуіне, әлеуметтік-
экономикалық жағынан дамуына өл шеусіз өз үлесін 
қосқан азамат. Алғашқы еңбек жолын жоғарғы оқу 
орнын тәмамдағаннан кейін Мемлекеттік еңбек 
жинақтау кассалары басқар масынан бастап, жас 
маман ҚАЗССР Қаржы министрлігінде қызметін 
жалғастырған. Кейін Президент Аппаратында, 
Министрлер кабинеті мен бірнеше министрлікте 
жауапты қызметтер атқарды. 1995 жылы Қызылорда 
облысының әкімі, кейін Оңтүстік Қазақстан, Шығыс 
Қазақстан, Ақтөбе, Жамбыл облыстарына басшылық 
етті. Кедендік бақылауда төрағалық қызметінде де 
болды. Экономика және бюджеттік жоспарлау вице-
министрі, Еңбек және халықты әлеуметтік қорғау 
министрі, ҚР Премьер-Министрінің екі мәрте 
орынбасары қызметіне тағайындалды. Бердібек 
Машбекұлы түйткүлі көп, түйіні қиын түрлі 
ауыр қызметтерді адал әрі абыроймен атқарды. 
Ол 1995 жылы Қызылорда облысына әкім болып 
тағайындалған еді. Сол кезде облыс нарықтық 
экономиканың әсерінен әлсіреп, 1997 жылы Семей, 
Жезқазған, Талдықорған, Көкшетау және Торғай 
облыстары сияқты таратылу тізіміне іліккен кез еді. 
Бұл сыбысты естіген бірнеше аймақ тұрғындары 
көрші облыстарға қоныс аударып та үлгерген. 
Сол кезде білімді басшы Бердібек оңтайлы шұғыл 
әрекеттерді жүзеге асыра білді. Бағдарлама жасап, 
реформа қабылдады. Облыстың әлеуметтік-
экономикалық ахуалы бірте-бірте жайлап жақсара 
түсті. 

Бердібек Машбекұлының білімділігінің арқа-
сында 1996 жылы облысымыз арнайы эконо-
микалық аймаққа енді. Басқа да аса маңызды 
іс-шараларды жүзеге асырды. Сол маңызды 
шара лардың нәтижесінде облысымыз таратылып 
кетпей, орнында қалды.

Іскер басшының ерен ерлікке пара-пар істері 
мен еңбектерін бір ауыз сөзбен, болмаса бір-екі 
парақ қағазға жазып жеткізу мүмкін емес. Менің 
айтайын дегенім, Бердібектің адалдығы, әділдігі, 
адамгершілігі, имандылығы, сезімталдығы, қам-
қорлығы...

Мен Бердікпен ауылдас та, жерлес те, рулас 
та, туыстас та емеспін. Атпал азаматты аймаққа 
басшы болып келгеннен бастап баспасөз беттері 
мен теледидар арқылы көріп, оқып білдім. Ол 
адамның жан дүниесін сезіне білетін сезімтал, 
жүрегі жылы, жаны жайсаң жан екенін сырттай 
сездім. Оған дәлел болған басымнан өткен 
мынадай қаралы жағдай еді.

1997 жылы Наурыз айында қаладағы бір 
ірі қоймада өрт тұтанып, соны ауыздықтауға 
өртке қарсы қызмет басқармасынан ішкі қызмет 
сержанттары Арғын Әшірбеков пен Арман 
Төлеубаев барып, өрт сөндіру кезінде екеуі де 
мерт болды. Арғын – менің ұлым. Сол кездегі 
басқарма бастығы марқұм Ибадулла Түйменов 
ономастика комиссиясына екі азаматтың ерлік 
істері мен есімдерін ел есінде қалдыру мақсатында 
қаламыздан екеуінің атына көше атауын беруге 
өтінішті жазбаша білдірген еді. Кезінде екеуінің 
ерлік істері баспасөз беттерінде жиі-жиі жазылып, 
теледидардан жиі көрсетіліп тұрды. Екі азаматтың 
ата-аналарын Алматы қаласына арнайы шақырып, 
Президент Жарлығымен екеуіне төсбелгі 
табыстаған болатын.

Бірде облыс әкімшілігінен әкімнің кеңесшісі 
үйіме телефонмен қоңырау шалып: «Ертең сізді 
облыс әкімі сағат 1700 – ге шақырады, келіңіз», – 
деді. Неге шақырғанын білгім келіп сұрағанымда 
білмейтінін айтты.  Жұма күні қабылдауында 
болдым. Кабинетіне кіргенімде Бердібек інім 
орнынан тұрып қарсы алып, қасына отырғызып  
көңіл айтып, біраз көңіл жұбатарлық әңгіме айтты.

– Сіздің ұлыңызға арнап жазған еске алу 
өлеңіңізді газеттен оқыдым да, толқып кеттім, – 
деді. Бейбіт күні басын қауіп-қатерге байлаған, 
сөйтіп, қоғам үшін қаза тапқан батырларға көше 
атауы берілмесе кімге беріледі. Сіз үйде бола 
беріңіз. Екі аптаның ішінде мәселе шешіледі, – 
деп ілтипат білдіріп шығарып салды. Осындай 
адамгершілігі мен азаматтығын, имандылығы 
мен ыстық ықыласына аса риза болдым. Бұл 
жақсылығы есімде қалды, қала да береді. Мен 
сонда бірінші рет Бердібек ініммен бетпе-
бет кезедсіп, оның жүрегінің жылылығын, 
жұмсақтығын, нәзіктігін байқадым, сезіндім, 
түсіндім.

Уақыт өтіп жатты. Бірде кешкілік теледидардан 
Бердібек інімнің аяулы ұлы жол апатынан қайтыс 
болғанын хабарлады. Менің басыма туған күн 
азаматқа да туған екен-ау деп қатты қайғырдым. 
Сол түні ұйықтамай көз жасыма ерік беріп, 
әрі кеңесшім әрі көмекшім қалам мен қағазды 
қолға алып, ініме көңіл айтып, хат жібердім. 
Екі апта өткенде кешкілік пошташы қыз келіп 
маған хат ұсынды да, қағазға қол қойдырып 
алды. Хат Бердібек інімнен келіпті. Әкімшіліктің 
арнайы қағазына қысқа да нұсқа көңіл білдірге-
німе рахметін айтыпты. Өзі ауыр жағдайда 
жүріп, ескерусіз қалдырмай жауап жіберуі асқан 
адамгершіліктің, азаматтықтың ең биік шыңы 
емес пе? «Сыр бойы» газетінің редакциясында 
журналист Қаныбек деген ініміз қызмет істейтін. 
Мен редакцияға бір барғанымда маған: – Бердібек 
Сапарбаевтың баласы жайлы жазылған «Сағымға 
айналған сағыныш» атты кітабын алдыңыз ба? – 
деді. Ол туралы естімегенімді айттым.

– Сіз ол кісіге көңіл айтып хат жазған екенсіз. 
Сол хаттың мәтіні қітапқа еніпті, – деді Қаныбек. 
Ол кітапты кейін тауып, бір кісіден уақытша сұрап 
алып, оқып шықтым. Ана жүрегі өте тым нәзік қой. 
Бауыр еті баласын жоқтап, келіннің жанарынан 
жас көпке дейін тыйылмаған ғой. Сонда Бердібек 
інім келінге басу айтып, «өзінің ұлы да осындай 
жағдайда тап болған бізге тіпті бейтаныс кісі де 
қайғымызға ортақтасып жатыр. Сен сабыр етсей» 
деген екен. Жаңа жоғарыда айтып өткендей ұлым 
Арғын мен Арманға көше атауы сол кезде Бердібек 
Сапарбаев, Бақберген Досмамбетов, Бауыржан 
Омаров және ономастика комиссия мүшелерінің 
тікелей қолдауымен берілді. Оларға Алланың 
нұры жаусын. Бұл маған ғана Бердібек тарапынан 
жасалған қолдау емес, қамқорлығы емес көптеген 
кісілерге қолдау көрсетіп, шарапатының шуағы 
тигендер қаншама. Бердібек інімді осыдан үш 
жыл бұрын Алматыда бір аста кездесіп, ауыл-
елдің аманшылығын сұрасып, аз сұхбаттасқан 
едік. Сонда соңғы көруім екен-ау.

Иә, Бердібек Машбекұлы Сапарбаев нағыз 
марқасқа, маңдайға сыймай кеткен тұлға. Оның 
халқына, еліне еткен ерен еңбектері ұшан теңіз. 
Ол ең қиын-қыстау кезде қажымай, қайыспай, 
шаршамай, талмай, адал да таза қызмет атқарды. 
Оның ерен еңбектері елдің жадында ұзақ сақталып 
қалады деп сенеміз. Әулеттегі болған ауыр қайғыға 
көңіл айта отырып, бұдан былай ол отбасында тек 
жақсылық пен қуаныш болғай. Бердібектің жатқан 
жері жайлы, жаны жәннатта болып, пейіште нұры 
шалқысын!

«Ерін сыйлаған ел оңар» дейді атам қазақ. Енді 
Бердібек сияқты Алаштың ардақты да аяулы ұлын 
мәңгі ұмытпау үшін рухын ұлықтап қаламыздан 
бір мектепке атын беру және бұрынғы отырған 
қонысына ескерткіш тақта ілінсе деймін. Шымкент 
қаласы, Жамбыл, Ақтөбе, Шығыс Қазақстан 
облыстарының орталық көшелерінің біріне есімі 
берілсе артық болмас еді-ау.

Қазыбек ӘШірБЕкҰЛы,
ҚР ІІМ-нің Еңбек және Құрмет ардагері.

Қазіргі таңда екі қабатты ғима рат-
тың құрылысы қарқынды жүргізілу-
де. Аталған нысанның жоба-смета лық 
құжаттамасының құрылысы жергілікті 
бюджет есебінен қаржыландыруда. Жалпы 
жобалық құны 1,5 млрд теңгені құрайды. 
Былтыр ғимаратты салуға 240,3 млн теңге 
қаржы жұмсалған. Биыл қалған қаржының 
1млн 235,5 мың тең гесі игерілуі тиіс. Яғни 
аталған нысан жоспар бойынша күзде 
пайдалануға беру көзделген.

Сыйымдылығы 110 орынды құрайтын 
Неке сарайының құрылыс мерзімі сегіз 
айға жоспарланған. Алайда қыс мезгілінің 
ауа-райы қолайсыз болғандықтан  құрылыс 
жұмысы баяулаған. Биыл көктемде 
ғимараттың құрылысы қайта жанданды. 
Қазір гі таңда «Неке сарайының» құрылысы 
қарқынды жүргізілуде. Былтыр «Неке 
сарайы ның»  құрылыс жұмысы айналасында 
шамамен 20-ға жуық адам жұмыс істеген. 
Айта кетейік, қазіргі уақытта  нысанның 
құрылысына 45 адам жұмылдырылған. 
Бұйыртса, биыл қыркүйек айында ел 
игілігіне беру көзделіп отыр.

Бас инженер Сұлтанбек Умаровтың  
айтуынша, жаңа ғимараттың екі қабаты мен 
жертөле бөлмелерінің құрылысы толығымен 
аяқталған. Тіпті электр жүйелеріне дейін 
жүргізіліп, желдеткіштің екі түрі орнатылған. 
Тек ішкі жұмыстар мен лифтіні орнықтыру 
жұмыстары қалған. Бұдан бөлек «Неке 
сарайының» шаңырақ тектес күмбезінің 
сыр ты мен ішкі қаптау жұмыстары бар екен. 
Жақын  арада оның әрлеу жұмыстары бітіп, 
ғимарат төбесіне орнатылады. Тағы айта 
кететін бір жайт ғимараттың әдемілігі үшін 
бөлмелердің дизайны талғаммен жасалуда. 
«Неке сарайының» бірінші қабатында жас 
жұбайлардың неке қию рәсімі өтсе, екінші  

қабатында түрлі салтанатты іс-шаралар 
өткізіледі екен.

– Шаңырақ көтеретін жас-жұбайлардың  
неке қию рәсімі жаңа «Неке» сарайында 
ерекше үлгіде өтеді деген сенімдеміз. 
Себебі бұл жоба заманауи үлгідегі  
архитектуралық  талаптарға сай,  қазақы 
нақыштағы оюмен өрнектеліп, киіз 
үйге ұқсас етіп салудамыз. Әрі оның 

сыртын мәрмәр таспен көмкеріп,  фасад-
травертинмен қаптайтын боламыз. Жалпы  
осы ғимараттың салынуына құрылыс 
заттарының - 90% отандық, яғни өзіміздің 
қазақстандық өнім пайдалануда – деді 
мердігер мекеме басшысының орынбасары 
Ысқақова Феруза.

Құрылыс компаниясы өз қаражаты 
есебінен субұрқақ салуды да жоспарлап 
отыр.

– Жас жұбайлардың жарқын өмірге 
қадам басқан шағында естелік үшін 
фотосуретке түсетіні анық. Сондықтан 

жастардың суретке түскенде есте 
қалатын әрі ғимараттың көркін ашатын 
субұрқақ салу идеясын ойлап таптық.  
Негізінде бұл жобада болмаған. Оны 
өзіміздің талғамымызға қарай, яғни осы 
«Авангард ПГС» ЖШС құрылыс ком-
паниясы қаражаты есебінен  ғимараттың 
есік алдына саламыз. Әдемі болады деген 
ойдамыз, − деді  Феруза Алдашқызы.

Иә, әне-міне дегенше, жаз мезгілі аяқ-
талып, күздің қалай жеткенін байқамай 
қалатынымыз анық. Жалпы күз мезгілі 
тойдың қызатын уақыты. Сол уақытқа тұспа-
тұс «Неке сарайы» ел игілігіне берілсе, отау 
иесі атанатын жастардың қуанышында 
шек болмас еді. Енді жоспар бойынша күз 
мезгілінде қызылордалықтардың өз «Неке 
сарайы» болады. Онда жастар  қуанышқа 
толы, өміріндегі ең бақытты сәттерін 
өткізетін болады.  

  
Н.ТАЛҒАТҚыЗы

болмысы бөлек бердібеК

Мемлекет және қоғам қайраткері, ғалым, 
Қызылорда, Оңтүстік Қазақстан, Ақтөбе, 

Шығыс Қазақстан облыстарының Құрметті 
азаматы, мемлекеттік бірнеше мадақтар мен 
марапаттардың иегері Бердібек Машбекұлы 

Сапарбаев жайлы бір үзік сыр.
Биылғы маусым айының алғашқы он күндігі 

қайғылы жағдаймен бүкіл Қазақ халқының 
қабырғасын қайыстырып жіберді. Мемлекет және 

қоғам қайраткері, ғалым, алты Алаштың 
біртуар ардақты да аяулы азаматы Бердібек 

Машбекұлы Сапарбаев мезгілсіз мәңгілік 
сапарға ортамыздан аттанып кетті. 
Мынау бес күн тірліктегі онсыз да 

қамшының сабындай қысқа ғұмыр 
тыныс алуын кенеттен тоқтатты. 

Бүкіл ел-халық болып қайғырып, 
арда туған айрықша азаматты 

ақ жуып арулап, ақтық сапарға 
халық шығарып салды. Марқұм 

Алатаудың баурайындағы 
«кеңсай» зиратынан мәңгілік 

қоныс тапты. Жатқан жері 
жайлы, жаны жәннатта болғай!

«Қазақстан республикасындағы сайлау туралы» Қазақстан республикасының 
конституциялық Заңының 113-5-бабының 9 тармағына сәйкес 

Қызылорда қалалық сайлау комиссиясы хабарлайды:
Қызылорда қалалық сайлау комиссиясының  2023 жылғы 17 маусымдағы шешімімен 2023 жылғы 9 шілде-

ге тағайындалған сайлауда  Ақсуат ауылдық округі әкіміне 1 кандидат тіркелді.
Жусупов Аскар Орманбекович – 1978 жылы туған, қазақ, «Қызылорда қаласының Қосшыңырау ауылдық 

округі әкімінің аппараты» КММ бас маманы, Қызылорда қаласы, Қосшыңырау ауылдық округінде тұрады. 
Өзін-өзі ұсыну тәртібімен ұсынылған.

«неке сарайы» күзде беріледі

Басы 1-бетте

Мұнан соң шаһар басшысы Қызылжарма 
ауылдық округіне барды. 

Жалпы  қалаға қарасты Қызылжарма 
ауыл дық округінде шашамен 8882 тұрғын қо-
ныстанған. Оның ішінде экономикалық бел-
сенді халық саны 6019  адам болса, соның 
1092-сі өзін-өзі жұмыспен қамтығандар.  

Биыл Қызылжарма ауылдық округінде 
6 жоба іске асырылуы тиіс. Ол жоба жұмыс-
тарына 2 630 млн теңге қарастырылған. 

Сонымен қатар Қызылжарма ауылдық 
округінде 446 кәсіпкерлік нысан тіркелген. 
Өткен жылмен салыстырғанда жаңадан 76 
кәсіп керлік нысаны іске қосылып, 227 адам 
жұ мыспен қамтылған. 

Жалпы былтырғы жылдың 12 айында 
Қызылжарма ауылдық округінде 85 жоба қол-
дау тауып, барлық  қаржы институттарынан 
190 миллион теңге несие  қаражат алып, қазіргі 
таңда жұмыс істеуде.

Сонымен қатар Қызылжарма ауылдық 
округтегі 23 көшеге орташа жол жөндеу 
жұмыстары жүргізілуде. Ол  «Ауыл − ел бесігі» 
бағдарламасы аясында іске асуда. Сонымен 
қатар қалалық құрылыс бөлімі арқылы 
ауылдық округтің шет аймақтары болып сана-
латын  Қызылжарма 1 мен Қызылжарма 2 
тұрғын аудандарының  көшесіне тас төселіп 
жатқанын айта кеткен жөн. Яғни 35 көшеге тас 
төселеді. Былтыр осы 35 көшенің 15 көшесіне 
«УАД» серіктестігі  тас төсеген. Ал қалған 
көшелер биылғы жылы жалғасын тауып, 
жұмыстар жүргізілуде. 

Тағы бір атап өтерлігі, «Ауыл − ел 
бесігі» бағдарламасы арқасында округті  
жарықтандыру жұмыстары басталған. Округ-
тегі 24 көшені қамту жоспарланып, қазіргі 
таңда түнгі жарықтандыру жұмыстары 
жүргізілуде. Аталған бағдарлама бойынша 
5 көшеге жаяу жүргіншілер жолын  салу 
көзделген. 

Одан бөлек Қызылжарма ауылдық окру-
гінде спорттың 4 секциясы болатын спорт 
кешені бой көтеріп келеді. Ол спорт кешенін 
округтегі жеке кәсіпкер Сұлтанбек Сексенбаев 
өз қаражаты есебінен салуда. 

Қала әкімі Асылбек Шәменовтің тұр-
ғындармен кездесуі Қызылөзек, Талсуат, 
Ақжарма және Ақсуат ауылдық округтеріне 
жалғасты. 

Өткен жылы Қызылөзек ауылдық округінің 
салық түсімдері 6 млн 259 мың теңгеге 
жоспарланып, жылдық жоспар 125 пайызға 
орындалған. Биыл Қызылөзек ауылдық ок-
ругінде  атқарылып жатқан жоба бойынша 
«Ауыл – ел бесігі» бағдарламасы аясында 173 
млн 832 мың теңге бөлінді. Оның 6 көшесіне 
орташа жөндеу жұмыстары жүргізілуде. 
Қалған 2 көшесіне жаяу жүргіншілер жолын 
салуда. Ал түнгі жарық бағаналарын 2 көшеге 
орнату жоспарлануда. Қазіргі таңда екі 
көшенің бағаналарын орнатуға 146 млн 153 
мың теңге бөлініп, мемлекеттік сатып алу 
конкурстары жүруде.

Шаһар басшысы ауыл әкімі Сәкен 
Әбдіжаппармен кездесу барысында,  мем-

лекет ұсынған бағдарламаларға көбірек қа-
тысуды талап етті. Сондай-ақ елді мекеннің 
тыныс-тіршілігін көзбен көріп, әлде де 
жандандыруды тапсырды. Сонымен қатар  
ауыл тұрғындарының ұсыныс-тілектері де 
ескерусіз қалмады. 

Қызылөзек ауылдық округінен кейінгі 
бағыт Талсуат елді мекенінде жалғасты. 

«Ауыл − Ел бесігі» жобасы арқылы округ-
тегі 13 көшенің электр жүйесін жабдықтау 
үшін жоба-сметалық құжаты дайындалып, 
қаржысы бекітілген.  

Талсуат ауылындағы 8 көшеге асфальт-
талып жатыр. Оны  «Қызылорда-Траст» және 
«Орда Автодор» ЖШС мекемелері конкурс 
арқылы ұтып алған. Қазіргі таңда ауыл тұр-

ғындары мемлекеттік бағдарламаларға қа-
тысып, жыл басынан 13 тұрғын жылқы, қой, 
түйе, шаруашылығы, жылыжай құрылысы, 
жүк тасымалдау жобасымен айналысуда.

Сондай-ақ Талсуат ауылында өткен 
жылы 150 орындық клуб ғимаратының құры-
лыс жұмыстары басталған. Ол тамыз айын-
да пайдалануға беріледі. Қала әкімі ауыл-
дағы балалардың ойын алаңында жөндеу 
жұ мыстарын жүргізіп, түнгі жарықтандыру 
бағаналарын орнату секілді инфрақұрылымды 
жаңғыртуға бағытталған жоспармен танысты. 

Ауыл тұрғындары қала әкімімен кездесуде 
елді мекендегі жұмыстарға көңілі толатынын 
жеткізіп, ұсыныстарын білдірген. 

Мұнан соң қала әкімі Ақжарма ауылдық 
округіне барып, тұрғындармен кездесті. 

Округте инфрақұрылымды жаңарту мақ-
сатында ауқымды жұмыстар жоспарлануда. 
Яғни жоба-сметалық құжаттары дайында-
лып, инфрақұрылымды жаңартудың шешімі 
та былмақ. Округтегі Баймұрат батыр ауы-
лындағы арықтарға науа салу әрі 3 көшесіне 
орташа жол жөндеу жұмыстары жүргізіледі. 
Сондай-ақ Талдыарал елді мекеніне тре-
нажер жабдықтары мен футбол алаңы 
салынып жүргізіледі деп жоспарлануда.

Елді мекендегі өзекті жайттың бірі ол –
интернет желісі жылдамдығының төмендігі. 
Тұрғындар осы мәселені шешуді сұрады. Қала 
басшысы тиісті мекемелермен бірлесе жұмыс 
істейтіндігін жеткізді.

Қала басшысы Ақжарма ауылынан кейін 
Ақсуат ауылына ат басын бұрды.

Ақсуат ауылында 524 кәсіпкерлік нысаны 
тіркелген. Мемлекеттің шағын және орта 
кәсіпкерлікті дамытуға жасалған қолдауының 
арқасында жаңа жұмыс орындары ашылған. 

Сонымен қатар көкейдегі өзекті мәсе-
ленің бірі – табиғи газбен қамтамасыз 
ету. Қазіргі таңда оның шешімі оң нәтиже 
берді. Биылғы жылы «Өңірлік инвестиция 
орталығы» микро қаржылық ұйымы ар-

қылы «Іскер» бағдарламасымен 7 жоба 
қаржыландырылған. Осы бағдарлама аясын-
да «Аграрлық несие корпорациясы» АҚ  
арқылы 10,9 млн теңгені құрайтын 2 жоба 
қаржыландырылған. 

«2021-2025 жылдарға арналған кәсіп-
керлікті дамыту жөніндегі ұлттық жоба» 
бағдарламасымен 4 жоба қайтарымсыз грантқа 
ие болған.

Сондай-ақ «Ауыл аманаты» жобасы 
бойынша округ тұрғындарының табысын арт-
тыруға арналған 127 жоба ұсынылған. 

Спортты дамыту мақсатта «Samruk-Kazyna 
Trust» корпоративтік қоры ауыл орталығына 
құны 239 млн теңгені құрайтын спорт кешенін 
салуда. Оны биылғы жылы пайлануға беруді 
жоспарлап отыр. Одан бөлек ауылдағы 3 
спорт ойын алаңы, көше тренажеры және 
мектептерде спорттық үйірмелер жұмыс 
жасайды. 

Жалпы қалаға қарасты ауылдарда атқа-
рылған жұмыс аз емес. Әр іс тек нәтижеге 
бағытталса болғаны. Ер мұраты ел үшін еңбек 
ету деп білетін әр азамат мұны жете түсінеді 
деп сенеміз.

Нәзира МҰҚАТАЕВА

еР МҰРаты – ел үшін еңбек ету

Басы 1-бетте

Ақмешіт АптАлығы

Басы 1-бетте

– «Алтын домбыраны» жеңіп алғанда 
көңіл-күйіңіз қалай болды?

– «Алтын домбыраны жеңіп алғандағы көңіл-
күйді адам айтып жеткізе алмайды. Ол – белгілі 
бір деңгейде берген уәденің үдесі. Өйткені 
«Алтын домбыраны» он жылдың ішінде біздің 
200-ден аса қазақстандық өте талантты, алғы 
лекте жүрген ақындар сарапқа салды. Жыл сайын 
осы жылдың үздік қорытындысына баланатын 
бұл домбыраны еншілеуді қаншама биік-биік 
жоғары дәрежелі ақындарымыз арман қылды. 
Солардың арасынан Алла тағала жәрдемдесіп, 
«Сырға барсаң, жыршымын деме» дегендей 
біздің өңірге бұйыртты. Біздің қазақылықтың 
қайнар бұлағындай киелі Сыр елі бұл құрметке 
тарихымен де, бүгінімен де, болашағымен 
де лайық деп есептеймін. Әрине, бұл көптің 
қалауымен, халықтың батасымен, елдің тілегімен 
келетін жүлде. «Жалғыз ағаш орман болмайды, 
жалғыз кесек қорған болмайды» дейді. Менің 
қолымда ештеңе де жоқ. Осы елдің тілегімен 
келген үлкен мұра деп ойлаймын. Ол сезім 
бір сәттік жалт етіп жанып, жалп етіп сөніп 
қалатын сезім емес. «Алтын домбыраның елдің 
үмітіндей үкіленіп, еліміздің алғашқы астанасы 
атымен даңқы шыққан сыр еліне шеру тартуы 
күллі сырбойылықтың рухын көтеретін қуаныш 
болды деп ойлаймын. Сыр елінің даңқын асырған 
«Алтын домбыра» қазір Қызылорда қалалық 

өлкетану мұражайында тұр. Кез келген адам 
барып көрем десе мүмкіндік бар.  

– Бала Мұхтардың балалық шағы қалай 
өтті?

– Бала Мұхтардың балалық шағы сол 90 жыл-
ғы тоқырау кезеңіне түспа-тұс келді. Сол кездегі 
біздің замандастарымыз қандай хал- ахуал 
кешсе, сол Жалағаштың Ақарығында, қазіргі  
Есет батыр ауылында менің балалық шағым 
өтті. Менің бала кезімде материалдық жағынан 
тапшылық болғанмен, рухани жағынан адамдар 
өте бай болды деп айта аламын. Өйткені ағаш 
қаншама биік өскенмен, оның тамыры сондай 
тереңде болмаса, оны кез келген жел де, дауыл 
да құлатып, сұлатып кетуі мүмкін. Сондықтан 
біздің осыншама қазіргі руханиятта, мәдениетте, 
әдебиетте, жалпы өмірде жапырағымыз кең 
жайылып, көлеңкеміз көпке түсіп жатса, біздің 
тамырымыз сол балалық шағымыздың жемісі деу 
керекпіз.  Балалық шақта мен атамның қолында 
өстім. Үлкен ауылдағы қариялардың ортасында 
болдым. Солардың батасын алдым. Балалық 
шақта адамның бүкіл болмысы ашылады. Сол 
кезде көптеген қабілеттің негізі қаланады, өз-
өзіне деген сенімі бекиді. Осы шақта біз балаларға 
көп жағдайда мойын бұрмай қаламыз. Әке-
шешеміз азаннан кешке дейін жұмыста болады. 
Солардың орнын ата-әжеміз толықтырды. 
Солардың қолында мейлінше мейірімге қанып, 
күн шуағына малынып өскен кәдімгі әдемі 
гүлдер сияқты ата-әжеміздің барлық деңгейдегі 
жақсылығын бойымызға, ойымызға сіңірдік. 
Сол себептен болу керек өмірдің, болашақ 
алдымыздан шығатын бүкіл кедергінің, көптеген 
сұрақтың жауабы оңай табылды. Ауылда өскен 
баланың бір бақыты осы деп ойлаймын.  Алайда 
көптеген спорттағы болсын, өнердегі болсын 
кейбір қабілетімнің кештеу ауылда жүргенде 
кенжелеп қалғанын да жасырмаймын. Бірақ  
ештеңеге өкінбеймін. Шынайы балалықтың бал 

дәмін татып өстім. Бұл – өмір, бұл – тағдыр. 
Сондықтан мен балалық шағым туралы аузымды  
толтырып, мақтанып айта алатын қазақтың қара 
домалақ баласымын деп есептеймін.

– Есіміңіз де ұлыларды ұлықтап тұрғандай...
– Мұхтар деген сөздің өзі араб тілінен 

аударғанда «ең таңдаулы» деген мағынаны 
береді екен. Кейіннен зерттеп қарап жатырмыз. 
Яғни адамның есімінде  тағдырының үлесі бар 
дейді. Қазақта Мұхтар деген атаулар ең таңдаулы 
қатарда тұратын болса, олар көптің көшін бастап, 
мыңның басында жүретін болса, сөзі елді ұйытса, 
осы есімде де құпия сыр бар секілді. 

Біздің анамыз әдебиет пәнінің мұғалімі, әкеміз 
де сол агроном болғанмен, тіл мен әдебиетке, 
жалпы руханиятқа таласы бар кісі болғандықтан 
біздің үйдегі үлкен апамыздың аты –  Мәрзия, 
мен – Мұхтар, інім – Мағжан. Байыптап қарасақ,  
сол әдебиетке қатысы бар ат қойылған. Әлбетте  
Мұхтар деген атпен жүріп, елдің соңы, көштің 
соңы болсаң, сөзге түсінбей, әрбір сөздің 
астарына мән бермейтін болсаң, атыңнан да ұят. 
Сондықтан да осы ұлыларға бұйырған есімге 
мейлінше кір келтірмеуге барынша атсалысып 
келе жатырмын деп ойлаймын.  

– көркем әдебиетті көп оқисыз ба?
– Көркем әдебиетті өзімді көп оқитындар 

қатарына жатқызбаймын. Бірақ мейлінше 
шамам келгенше, қолым қалт еткенде қазіргі 

әде биет, шетел әдебиеті болсын, орыс поэзиясы 
болсын, қазақтың қазіргі бұрынғы ақындарының 
шығармасының барлығын тең қамтып қарап 
отыруға  барынша тырысамын. Ең болмағанда 
соны көп оқитын адаммен сөйлесуге ұмтыламын. 
Жаңа лықтан құр қалмауға тырысамын. Өйткені 
әдебиет бұл қайнап жатқан өмір, соның көркем 
шындығы. Өмірді әдебиет арқылы танысаң, 
біріншіден адам эстетикалық бай болады, екін-
шіден жан дүниеңді бір жантақ жырғандай  
кейбір жарадан аман боласың, үшіншіден адамды 
байсалдылыққа, сабырлылыққа, бірқалыпты-
лыққа, пенделіктен алыстауға үйретеді, адамның 
жан дүниесін баулиды. Кеңес үкіметінің ең үлкен 
байлығы, ең үлкен идеологиясының жақсы жағы 
– халықты көркемдік пен әдебиетке бағыттады. 
Сол уақытта көркем жазу, көркем оқу деген 
болды. Көркем әдебиетті барынша насихаттады.  
Сол себептен қазіргі біздің Президентіміз бол-
сын, Сенат төрағасы болсын көпшілігі зиялы 
қауым әдебиетшінің, жазушының балалары. 
Яғни сол заманда ең жоғары құрметке, беделге 
ие кісілер жазушылар мен ақындар болатын. 
Сондықтан қазір робототехника, өркениетке 
құлаш ұрған елдің өзінде де көркем әдебиетке 
деген сұраныс, оның қажеттілігі әлі де бір сәт 
төмендеген емес. Өтпелі, тоқырау кезеңінде 
кітап ханалар қораға, немесе дискотека клубына 
айналып, түрлі мақсатқа кеткенмен, ел есін 
жинаған кезде ең бірінші іздегені – сол елдің 
тарихы, мәдениеті, әдебиеті болды. Сондықтан 
біз әдебиетті әдебиетші, немесе соған қатысы 
бар адам ғана оқымай, жаппай халық болып 
көркем дүниемен сусындап, кемелденбесек, оны 
дұрыс түсінбесек, ертең көштен қалып қоюымыз 
мүмкін. Сондықтан көркем әдебиет – адамның 
жанының байлығы. Ал қашанда нан байлығынан 
жан байлығы жоғары тұру керек деп ойлаймын.

– Қара шаңырақтың киесі қандай?
– Қара шаңырақтың киесі деген меніңше 

шартты атау. Тарихымызда кенже бала көп 

жағдайда қара шаңырақ иесі деп айтылып 
жатады. Меніңше бұл нәрсені бір нысанға теліп 
қоюға болмайды. Кей жағдайда қаншама қолынан 
іс келетін  қалаға барса ұршықтай үйіріп кететін 
азаматтар «қара шаңырақты қимай отырмын» деп 
сол ауылда отырып қалатын кез болады. Меніңше 
ата-анаң немесе бауырларың сол әулет бас қосып 
тұра алатын, кең, барлығы именбей кіре алатын, 
емін-еркін жүре алатын үй ол қай жерде де қара 
шаңырақтың орнын сақтай береді. Ол қалада, 
ауылда, ауданда, Астана,  Алматыда болсын оны 
мен мекенге байланысты қарастырмаймын. Ал 
әлбетте бізде үлкендер отыратын, ата-анамыз 
отыратын шаңырақ қара шаңыраққа жатады. Сол 
қара шаңырағымыздан құт кетпесін деп тілеймін.

– Жыр сайысында білімдарлық қажет. 
Сүбелі сөздің шырынын екшеп халыққа беру 
үшін көп ізденетініңіз көрініп тұрады. Сөздік 
қорыңызда көне сөздер, байырғы тіркес  
көп. кітапханада көп отырасыз ба, әлде оны 
ғаламтордан аласыз ба?

– Әлбетте сүбелі сөзді көптеп қолдану, 
ескі сөзді мейлінше көбірек алып келу бұл 
–  ізденістің нәтижесі. Мен оның бәрін көріп-
біліп тудым деп айта алмаймын. Өйткені 
біздің көшпелі өмірдің мәдениеті бізден күн 
сайын алыстап бара жатыр. Бірақ бір нәрсені 
түсінуіміз керек, біз оларды тек көркемдік 
құрал ретінде  немесе халықты таңғалдыру, 

тосын сөз айту мақсатында пайдаланбай, 
қазақтың бұрынғы айтқан мақа лында, ескі 
сөзінде, танымында үлкен бір сол дәуірдің 
болмысы, біздің генетикалық кодымыз бар 
екенін ұғуымыз керек. Біздің өмірінде қымыз 
ішіп көрмеген баланың өзі қымызға тілі тиген 
кезде шықшытынан сөл бөлініп, жан дүниесі 
болбырап, Америкада жүрсе де, басқа жақта 
жүрсе де, қазақтың күйін, домбырасын тыңдап 
қалған кезде төбе құйқасы шымырлайтын бір 
өзімізге бейтаныс біздің анау бір ішкі ұлттық 
кодымызға бекіген тылсым бар. Солардың бұл 
мақал-мәтел, көне сөздер, танымдар болсын 
бір-бір коды сияқты. Дала заңының бір-бір 
тармағы секілді. Сондықтан мұны жоғалту 
ұлттық мұра мызды бағаламау деген сөз. 

– Жалпы терме айту, дәстүрлі ән шырқау 
өзге де өнеріңіз бар болар? 

– Негізгі қырым айтыскерлік болғандықтан 
басқа терме айту, ән айту деген нәрсе дастархан 
басында, өзара болмаса кәсіби деңгейде көрер-
мен талабына сай жауап беретіндей деп айта 
алмаймын. Домбырамды осы айтысқа керек 
кезінде ұстадым. Бірақ өнерге таласы бар, ән-
жырға құмарлығы бар өнерпаздардың елде 
жоқ ерекше тыңдаушысымын, бірақ орындау-
шысы емеспін. Сырдың мақамы жас күніміз-
ден құлағымызға сіңгені рас. Әбден біздің 
жады мызда сақталған. Бала күнімізден келе 
жатқан сол Сыр бойындағы, жалпы елдегі, 
Жетісу, Қаратау, Маңғыстау мектептері 
болсын, Орал дағы Ғарифоллалардың айтқан 
әндерін қазірдің өзінде тыңдасақ та қанбайтын 
бір кәусар бұлақ сияқты. Бұл жырларды біз ол 
кезде ән ретінде, терме ретінде эмоциялық 
көңіл-күйде тыңдайтын едік, қазір солардың 
ішіндегі құнды сөзді, әңгімені өмірлік ұстаным 
ретінде, өмірдің қалтарыс-бұлтарысында 
шешуші фактор ретінде өмірімізге қолданып 
келе жатырмыз. Өйткені бұлар – ғасырдың 
інжу-маржаны ғой.

– Әлеуметтік желіде  бел-
сендісіз. Ол жерде әдептілік 
қағидаты сақталмай, әр-
кім өз ойын ашық біл-
діретін бейәдеп орта қа-
лыптасқаны байқала ды. 
Ғаламтор да арнайы заң-
мен қадағалану керек 
дегенге келісесіз бе?

– Әлеуметтік 
желіде белсенді 
болу бұл әлеу-
меттегі бел-
с е н д і л і к 
с и я қ т ы 
болып 

қалды ғой қазір. Әлбетте,  қазіргі ақпараттық 
дүниенің ішінде әлеуметтік желінің белсенділігі 
күн сайын дәлелденіп тұр. Маған халық келу 
керек, маған аудитория өзі жиналу керек деп 
бір бөлмеде тығылып отырған адамның бұл 
қоғамдағы белсенділігі артпайды. Біз қай жерде 
халық жиналып отыр, қай жерде аудитория 
бар бәрінің есігін ашып, ішіне кіріп, кіріп 
қана қоймай, сол жерде өз үнімізді білдіруіміз 
керек. Бұл – қоғамдық аудитория. Сондықтан 
әлеуметтік желіде отыру ол арнайы уақыт, 
арнайы контент талап етеді. Ол жерде де бейәдеп 
сөз, әрекет  бар. Енді өмір сондай. Ол өмірден 
бөліп-жарып алатын нәрсе емес. Әлеуметтік 
желіні заңмен шектеуді де жан-жақты ойластыру 
керек. «Шаш ал десе, бас алатын» деңгейге 
түсірмеу керек. Қайткенде де әлеуметтік желі 
қазанның қақпағын ашып, буын шығарған 
сияқты халықтың кейбір наразылығының, 
түрлі бір дүмпудің алдын алатын қауқары болу 
керек деп есептеймін. Бұл жерді бұғаттап, 
бұғаулай беру дегенге аса келіспеймін. Белгілі 
бір деңгейде өзінің тәртібіне, қалпына түседі 
деп ойлаймын. Әуел бастағыдай емес қазір 
біршама қалыптасып келе жатыр. Енді бұл 
жерде де шайпау тіл, артық шатақ мінезді 
көзіміз көріп, біліп отырмыз. Түптің түбінде 
ол  демократиялық елде, зайырлы, құқықтық 
қоғамда өмір сүріп жатқаннан кейін белгілі бір 
заңмен шектеледі. Көп жағдайда заңның үлкені 
адамның өзінің ар-намыс шекарасынан шықпау 
деп ойлаймын. Жамандықты бір жерден кетіру 
үшін жақсылықты көбейт дейді.  Әлеуметтік 
желідегі белсенді азаматтар жамандықпен 
алысып, оның пікірлерін көбейткеннен гөрі 
жақсы контент қалыптастырса, ол өзінен өзі 
көлеңкені жарықтың қуып шыққаны секілді 
жойылады немесе әлсірейді деп ойлаймын. 
Күн мен түн, ақ пен қара, жақсы мен жаман 
арпалысып жатқан өмір болса, әлеуметтік желі 
соның айнасы дер едім.

– Шығармашылық өміріңдегі болашаққа 
деген жоспарыңызбен бөліссеңіз?

– Қазір біз шығармашылық жұмысқа 
кірісіп кеттік. Түрлі шаруа қатар-қатар 
атқарылып жатыр. Шығармашылық өз балаң 
секілді кейде оған уақыт таппай жатасың. 
Қазір облыстық Нартай Бекежанов атындағы 
драма театрына басшылыққа келдім. Енді 
осы мүмкіндікпен ұштастырып, қолымызды 
тигізіп, шығармашылыққа бет бұратын 
уақыт болады деп ойлаймын. Қазіргі сәтте 
өзімнің айтыс жинағымды, өлең топтамам-
ды, күнделігімді, кейбір философиялық ой 
орамдары, өмірден түйген дүниелерді арнайы 
кітап етіп шығаруды қолға алмақпын. Ойымда 
жүрген шығармашылыққа қатысты үш-төрт 
дүние бар. Өзімнің берген сұхбаттарымды, 
үлкен-үлкен кісілермен жеке-жеке сұхбат 
жасап, ол дүниені де көпшілікке ұсынсам 
деген мақсат бар. Әлі ойымда піспей, қайнауын 
күтіп жүрген 4-5 кітаптың ізі бар. Бірақ ол 
қашан жарыққа шығады, оны дөп басып айта 
алмаймын. Қазір оқу, іздену үстіндемін. Қолым 
қалт етсе, сол ойдағы шығармашылық дүниені 
әлде де ширатып, жан-жағынан жұмырлап 
көпке ұсыну. «Мақсатым – тіл ұстартып, 
өнер шашпақ» дегендей, мақсаты мыз – 
ертең сол кітап өмірдегі өзінің орнын тауып, 
көпшіліктің көзайымына айналса деймін. 
Жақау Дәуренбеков айтқан екен «Тұсауын 
кескен кітап көп, шауып кеткені шамалы» деп. 
Сол айтқандай сөреде тұрып оқылмайтын, 
сөренің белін қайыстырып тұрған көп кітаптың 
бірі болғаннан гөрі әр парағы жалбырап кеткен, 
әр адамның қойнында, бас жағында жататын 
дұрыс дүние қалдыру мақсатым деп ойлаймын. 
Сондықтан кітап мәселесіне аса бір талғаммен 
келу керек деп санаймын. 

– Оқырмандарға ақ тілегіңіз...
– Сыр  халқына барлық жақсылықты, 

береке-бірлік, ауызбірлік, ынтымақ тілеймін. 
Болашағы жарқын, келешегі кемел болып, 
еліміздің маңдайалды аймағының бірі болсын. 
Сыр елін барша құрметке, зор алғысқа лайық деп 
бағалаймын. Алдағы уақытта біздің облыстан  
жасампаз, жан-жақты, талантты адамдар шығып, 
елін танытып, отанының адал перзентіне 
айналуы на тілекшімін. Мен туған жерімді  
әрдайым мақтан тұтамын! 

– Сүбелі сұхбатыңыз үшін рақмет! 
Шығармашылық жұмысыңызға табыс 
тілеймін.

Г.АСҚАрҚыЗы

Сүйсінген ел-жұрт Алашы, 
Сыр бойы ән- жыр сағасы

Қазақтың сахара даласы 
қан  дай кең жазира ұланғайыр 
шексіздігімен ерекшеленсе, 
ұлт өнерінің қайнар көзіндей, 
тек ті ліктің туындай өсиет сөз-
дің алтын көмбесі терме де 
тарихымызды ғасырдан-ғасырға 
жалғап келе жатқан ұлы өнер. 
Біздің күллі ұлттық рухымыз 
бен салт-дәс түрімізді бойға 
сіңіріп, алпыс екі тамырымызбен 
қанымызға таратқан өлшеусіз 
құндылығы мен ғибраты мол 
термені жыраулар мен әншілер 
төгілте айтқанда, жан дүниеміз 
түрлі әсерге бөленіп, құмарта 
тыңдап, кейде көзімізге жас 
алып жататынымыз жасырын 
емес. Бұл дегеніңіз, біздің қазақи 
табиғатымызға ғана жарасымды 
терме сөздің құдіреті мен киесі 
деп білуіміз керек.    Шынында, 
бала күнімізде радио мен 
теледидардан, күйтабақтан ата-
аналарымыз өсиет толы термені 
көп қой ғызатын. Құлаққа жағым-
ды сара сөзбен өрілген жауһар 
жырдың тұнығының кәусарынан 
қанып іштік деп тебірене айта 
аламын. Бұл біздің сол заманның 
рухани тұрғыдан артықшылығы 
еді. Біз сол арқылы жан дүние-
мізді тазаладық, қазақтың әдеби 
сөздік қорының бастауынан 
қанып ішіп, шөліркеген жан 
әлемімізге ғажап көңіл-күй 
мен ерекше қуат құйдық. Таза-
лық пен шынайылықты, әсем-
дік пен ғажайыпты, сұлу сөз дің 
сарасы термелеп жыр айтқан 
жыраулар арқылы таны дық. 
Нартай Бекежанов, Көшеней 
Рүстембеков, Шәмшат Төлепова, 

Әскербек Еңкебаев, Әлмырза 
Ноғайбаев, Жұмабек Аққұлов, 
Алмас Алматов, Құрман бек 
Бекпейіс, Берік Саймағамбетов-
тей күміс көмей, жез таңдай аға-
апа ларымыздың қоңыр дауы сы, 
орын даған ұлағатқа толы терме-
лері біздің ұрпақтарға тәрбие мен 
тәлім мектебі болғаны рас. 

Қазіргі аға буын жыршылар-
дан өлең-сөзбен бірге тағылымды 
өсиет пен өнегеге толы шашауын 
шығармай сөз маржанын тізетін 

жырау Берік Саймағамбетовтің 
төл өнерімізге құрметпен қарап 
жарқыратып сан мақаммен 
бояуын нақыштап айтатын  тер-
мелерін ынтыға тыңдадық. Бү-
гінде төрелі сөздің төркінін 
танып, терме өнерінің алтын 
арқауын үзбей, дәстүрді жалғап 
жүрген жыраулар Шолпан 
Биімбетова, Айдос Рахметов,  
Ақмарал Ноғайбаева, Серік 
Жақсығұлов, Майра Сәрсенбаева, 
Айгерім Ешбаева, Амандық 
Бүрлібаевтарды  мақтанышпен 
айта аламыз. Сыр саңлақтары 
өз шығармашылығында тәрбие 
үдерісінің мақсатын нақтылап 
отырған. Сыр бойы жыраулары 
адам тәрбиесіне ерекше көңіл 
бөліп, жастарды өзін-өзі танып 
білуге, жамандықтан жирендіріп, 
жақсылыққа ұмтылуға, мейірім-
ділікке, сүйіспеншілікке баулып 
келген. Жастардың жан-дүниесін 
байытып, ақыл-сезімін жетілдіруді 
басты мақсат тұтқан. 

«Дүниеден өмір бітіп, өтсем де 
өзім,

Аралап жердің жүзін жүрер 
сөзім.

Көре алмай кейінгіні кеттім-ау 
деп,

Арманда болмай-ақ қой 
екі көзім»  деп жырлағандай 
Тұрмағамбет ата жырлары жыр-
шы-жырауларымыздың кең на-
сихаттауына ие.

Иә, өнер әлеміне бойласақ, 
Сыр топырағынан шыққан 

дүлдүлдермен қалай мақтанып, 
бөркімізді аспанға атсақ та 
жарасымды. Тек сол алтындай 
терме өнерінің қадір-қасиетін 
кейінгі ұрпақ таныса, оның 
терең қазынасына бойласа, 
тәлім-тәрбиесі де, жан дүниесі 
де байлыққа кенелер еді. Әттең 
қазір сұлу сөзден гөрі жылуы аз 
жылтырақ әуенге үйір жастарға 
қарап қарның ашады. Атадан мұра 
боп қалып, ғасыр қойнауынан 
зарыға жеткен кестелі сөзді 
тәбәрік қылар ұрпақтың көп 
болғаны қандай жақсы. 

Мемлекеттің тікелей тап-
сыр масымен 6-7-сынып оқу-
шыларына арналған «Домбыра» 
оқулығы жарық көргенін, бұл 
пәнді орта білім жүйесіне 
қосымша пән ретінде енгізу 
қолға алынғанын естіп қуанып 
қалдық. Бұл идея келешекте осы 
мәселені шешуге едәуір септігін 
тигізеді, күй өнеріне қоса текті 
сөздің төресі ретінде бағзы 

заманнан бері салт-санамызбен 
бірге жасасып келе жатқан жыр-
толғау, терме дәстүрі де бірте-
бірте тәрбиенің бөлінбес бір 
бөлшегіне айналады деген үмітке 
жетелейді. Осы пән арқылы 
жеткіншектер өз заманының 
мұңын жырлаған Шернияз, 
Майлықожа, Тұрмағамбет, 
Сүйін бай, Жамбыл, Кенен сияқ-
ты ақындардың термесімен 
сусындап, адамгершілік қасиетті 
насихаттап, өнер бұлағының 

көзін ашуға үлес қосып 
жатса нұр үстіне нұр болары 
анық.  Осы орайда терменің 
әлеуметтік желі арқылы көбірек 
насихатталып жатқанын айтуға 
тиіспіз. Мысал үшін, Заттыбек 
Көпбосынұлының орын дауын-
дағы Шалқар Әбіш ұлының 
«Бірге туған бауырларға» тер-
месі – 1278025, «Жас жігіттің 
қасіреті» термесі – 1178212, ақын 
Аян Нысаналының «Ағайын» 
термесі – 97819 рет, сондай-
ақ Мейрамбек Беспаевтың 
«Термелер жинағының» – 
146131, «Қазақша термелер» 
жинағының 403038 мәрте тың-
далуы көп жайтты аңғартады.

Ендеше, руханияттың биік 
шыңы саналған термені кең 
насихаттау кейінгі ұрпақтың 
тәрбиесіне оң ықпалын тигізері 
анық. 

Бетті дайындаған
Гауһар ҚОЖАХМЕТОВА

Өсиеттің алтын кӨМбесі

рухАният

Шынында, көңілге қонымды кеңес. Кез 
келген қазақ өз сөзін мақалмен дәмдеп сөйлеуге 
талпынса онда ана тіліміздің сөз байлығының  
қаншалықты құнарлы екенін ұғынар еді. 
Қазақ тілінің қадірін біліп, өз тілінде сөйлеуге 
машықтанар еді. Өз тіліңді меңгеру үшін осындай 
мақал-мәтел жаттап, тіліңді үйретуге болатынын 
меңзейді. 

Бұрынғы көнекөз бабаларымыз сөз мәйегін 
тереңнен толғап, шешендік сөздерді, мақалдатып 
сөйлеуді әдетке айналдырған. Аталы сөзбен жауды 
да, дауды да тоқтатқан. Дала заңына бағынып, 
келелі  кеңеске мойынсұнған. 

Сол заманда ауыз әдебиеті қарқынды дамыған. 
Ауыздан-ауызға жеткен бәтуәлі сөздер мен мақал-
мәтелдер көненің көзіндей болып, әлі күнге  
кәдемізге жарап тұр. Ғасырдан-ғасырға жеткен сөз 
жақұттарын зердемізге тоқи берсек, аузымыздан 
дуалы сөз шығары анық. 

Кейбір жиындарда іштегі ойын мазмұнды 
жеткізе алмайтын, екі сөздің басын қоса алмайтын 

замандастарымыз бар. Ондай кезде іштей 
қынжыласың. 

Мақал-мәтелдер сөйлемдегі ойдың мағынасын 
жарқыратып, сөз саптауыңа, оны мың құбылтып 
жеткізуіңе жәрдемдеседі. Мақал-мәтелмен аста-
сып жататын  қазақтың шешендік өнеріндегі  ой 
орамдары мен тапқырлық тұстары тек біздің 
ұлтымыздың маңдайына біткен бақ пен бақыт. Тіл 
байлығын бағалап, сөзге сәуле беру үшін осы бір 
мәйекті сөздерді санаға сіңіру тыңдаушының да 
құлақ құрышын қандырып, сананы оятады. 

Мәселен, «Білекті бірді жығар, білімді мыңды 
жығар», «Жақсының аты өлмейді, ақынның хаты 
өлмейді», «Білгенің  бір тоғыз, білмегенің тоқсан 
тоғыз», «Арғымақ аттың құйрығы әрі жібек, әрі 
қыл. Қас жақсының белгісі – әрі мырза, әрі құл» 
деген мақалдардың өзінде қаншама терең мағына 
бар. Сөз төресі мақал екенін ескерсек, баршамыз 
мақал жаттауға машықтанайық. Себебі сөзді 
жүйелеп, саралап, даналық тапқырлықпен сөйлеу 
үлкен өнер. 

Маржан сөздің мәйегі
Сөз өнері – құдірет. Ойыңнан қорытылып шығатын сөзді мақалдатып сөйлесең айтқан 

әңгімеңнің шырайы кіреді. Жазған жазуың да мәнерлі болады. Мақал-мәтелдер сөзге бояу мен 
нақыш беріп, тыңдаушының жүрегін қозғап, оған әсер етеді. Осы орайда әлеуметтік желіден 
Серік Абас Шахтың жазбасын оқып, таң-тамаша болдым. Автор қазақша үйренгісі келетіндерге  
кеңес береді. Тіпті өзінің ұлы туралы мынадай жазба қалдырыпты. «Осыдан екі-үш жыл бұрын 
4 сыныпта оқитын кішкентай ұлыма 400-ден астам қазақ мақалын жаттаттым. Бастапқы кезде 
дұрыс істемеппіз. Тақырыпқа бөлмеппіз. Сосын қайтадан тақырыпқа топтастырып, жасап 
шықтым. Қазір Қайсар 6 сыныпта оқиды. 400-ден астам мақал-мәтелді жатқа біледі.

Менің ұсынып отырған тәсілім мақалды реттік санмен жаттау. Яғни әр мақалдың реттік 
саны болады. Сол кезде жаттаған мақалың ешқашан естен шықпайды. Қалай жаттау керек? 
Басынан бастап күніге 5 мақал жаттайсыз. Бірақ бұрынғы жаттаған мақалдарды кейінгіге 
қосып күніге реттік санымен қайталап отырасыз. Бәрін реттік санымен жаттап біткен соң 
да әлгілерді бір айдан астам уақыт бойы күніге ішіңізден қайталауды ұмытпаңыз. Сол кезде 
«миыңызда қатып қалады». Сөйлеп тұрған кезде немесе мақала жазатын болсаңыз қажетіңізге 
қарай кез келген тақырыптағы мақалды суырып алып, сөз арасына тығып жіберу оп-оңай 
шаруаға айналады.  Бұдан кейін шешен болып кетуіңіз неғайбыл, бірақ сөйлеген сөзіңіз, айтқан 
ойыңыз халыққа татымды, жұртшылыққа жағымды болады» деп сабақтайды өз кеңесін. 

Ақмешіт АптАлығы

Қазақтың алты жүз мың сөзінің ішінде 
адамды құздан құлататын бір сөз бар. Ол сөзге 
біреулер екпін береді, біреулер тыжыранады, 
біреулер айтқысы келмейді. Әрі оны өздерінен 
іздейді.

 Әл-Мутәкәббир – Паң, ұлылық ُرِّبَكَتُملا
және биіктік Иесі. Бұл Алланың тоқсан тоғыз 
есімінің бірі. Кімде-кім бұл көркем есімді зікір 
етіп жүрсе, халық арасында құрметті болады 
дейді. Яғни паңдық – бұл тәкаппарлық. Бұдан 
шығатын сөз, тәкаппарлық – ол Құдіретті 
Алланың сипаты. Оған ешкім де, ешнәрсе де 
ортақ бола алмайды. «Тәкаппарлық – киімім, 
ұлылық – жамылғым, кімде-кім осы екеуін 
аламын деп ортақтасса, оны отқа тастаймын», – 
деген Алланың сөзі әбден жеткілікті.

Уа, Раббым! Тіл жетпейді сипатың мен 
сыныңа,

Тосылады тереңдемей сырына.
Тәңірі Алла! Сенен өзге Тәңір жоқ,
Туралық бер, рахымың төк құлыңа!– 

дегендей, ұлылығының тереңдігіне сүңги 
ал маймыз, себебі тереңнің тереңін білетін 
Құдіретті Алла тәкаппардың тәкаппары!

Мәселен, «Өмірге жоспар құрасың, өмір 
саған жоспар құрады» демекші, адамды өз де-
геніне жығатын тәкаппар Өмірдің иесі Алла! 
«Ғибрат ал, қара, жерге түскен жапыраққа, ол 
да бұрын жоғарыдан қарайтын топыраққа» – 
дегендей, адамды уысында ұстайтын тәкаппар 
Уақыттың да иесі Алла! «Өмірді қанша 
сыйласаң, өлімді сонша жат көрме» – дегендей, 
адамды бір сәтте өшіре салатын тәкаппар 
Өлімнің иесі Алла! Әлбетте, бұл үшеуді 
жеңген, ұтқан, құтылған адам жоқ! Тіпті 
аспан қабаттарымен, жер қыртыстарымен, тау 
биіктігімен, жел екпінімен, күн ыстығымен, 
ай сұлулығымен, мұхит толқынымен, су 
тазалығымен, от жалынымен тәкаппар болса 
да, Иелері Алла! Ал, байлық ше? «Ей, тәкаппар 
дүние, маған да бір қарашы,танисың ба сен 
мені, мен қазақтың баласы!» – деген Қасым 
ағамыз нені меңзейді? Міне, Құдіреттің 
ұлылығы,тәкаппарлығы!

Тәкаппарлық – мінез емес, кемшілік, құн-
дылық емес, өзін-өзі бағалау. Яғни бір сөзбен 
адамның үрленген Мені! Оны ешкіммен санас-
пайтын өзімшіл ой, өзін басқалардан артық 
санайтын жалған сенім, кеудені жарған көкірек, 
ешкімді місе тұтпайтын паңдық, өзін бағалай 
алмайтын жыртық мақтаншақ үрлейді. Жыр-
тық мақтаншақ психологияда нәзік эгоны қо-
ректендіруші немесе қорғану қажеттілігінен 
туындаған мінез. Сайып келгенде, тәкаппарлық 
жоғарыда тізілген кеселдердің жиынтығынан 
тұратын дерт. Халқымыз мұны кібірлік немесе 
Құдайын ұмытқан адам дейді. Ал бұл кібір 
қайдан басталады?

Бір ғана айнаны алайық. Біз оған күніге 
қараймыз, бірақ одан кімді көріп жүрміз, 
байқамаймыз. Өзімізді ме, өзгені ме? 
Шынымен өзімізді көріп жүрміз бе, айна 
не дейді? Мәсе лен, айнаны өндіре бастаған 
дәуірлерде оның сырын құпияда ұстаған. Адам 
психикасына әсер ететін жазалаулар, кемелерді 
өртеу сынды теріс мақсаттағы әдістерге 
құрал еткен. Әрі бұдан жағымсыз түсініктер 
қалыптасқан. Айна сынса бақытсыздық келеді 
және т.с.с., көп жағдайда сиқыр және тылсым 
күштерге байлаған. Ал, бүгінде сол айнаға 
жайбарақат қарап жүрміз бе? Егер айна «Сен 
сұлусың!», «Саған ешкім тең келмейді!», 
«Сен мықтысың!», «Сен бәрінен артықсың!» 
деген ойды тудырса, адамның Мені оянады. 
Тарихта Жүсіп (ғ.с.) пайғамбар өткен. Көркі 
жағынан Алла Тағаланың ең сұлу Пайғамбары. 
Сол пайғамбар айнадан өзін көріп, көркіне таң 
қалып, «Мен сондай сұлумын, егер құл болсам, 
мені сатып алуға ешкімнің дүниесі жетпес» 

деген ойға келеді. Міне, осы тұста оны жиырма 
екі тиынға бауырлары құлдыққа сатып, он бір 
ағасы әрқайсысы екі тиыннан бөліп алады. 
Бұл Алланың құдіреті емей не?! Сондықтан 
Мұхаммед (с.ғ.с.) пайғамбарымыздың жұбайы 
Айша (р.а.) анамыз айнаға қарағанда Аллаға 
дұға еткенінде зор мән жатыр.

Негізінде адамның өзін-өзі бағалауы 
көңіл-күйді көтеру, ынталандыру, мотивация 
береді. Ал егер адамның Мені өзін бағалай 
бас таса, өзімшілдікке өтеді, жалған сеніміне 
ерсе, кеудеге сыймай керіледі, кем-кетігін 
жасы  рып өтірік мақтанса және бұған талғамы 
мен кербездігін қосса, ақылды жеңеді, «Мен 
пістім!», «Мен жетілдім!», «Мен толдым!» 
деп тәкап парланады, бұл Тәңірлікпен таласу! 
Кімде-кім бір күнде «Мен!» сөзін қанша рет 
айтады, сонша рет Менін үрлейді. Яғни тәкап-
парлықтың басы осы «Мен!» сөзінен бас талады. 
Өйткені ең бірінші кібірлікті Шайтан жасады, 
мойындамады, тәубеге келмеді, қуылды.

Ақыл-есінен кем,ауру адамнан басқаның 
бәрінде деңгейіне қарай тәкаппарлық міндетті 
түрде болады яғни жеңіл және ауыр түрі. Ешбір 
адам өзін “Мен тәкаппар емеспін!” деп айта 
алмайды. Өйткені, оның дәнегі баршамызда 
бар. Мысалы, нәпсісіне ұнамайтын жәй бір 
сөзді естісе, қарсы шығады, ал ауыр сөз естісе, 
көбі шапалақ жеген күйді кешеді, бір сөзді 
басынан асырғысы келмей, үндемей қалсыншы, 
кейін өз-өзін жеп, іштен тынбайды, қайта 
ызалы кекке айналдырып жатады, бұл өтірік 
емес. Мұны өздері жібермей жатқан намыс, 
өз-өзін қорғау деп түсінеді әрі түсіндіреді, 
шындап келгенде, бұл іштен шыға алмай 
жатқан адамның Мені. Ал ә десе мә деп, «Мен 
саған көрсетейін» немесе «Сен кімсің маған 
ақыл үйрететін» дегенді қайда жібереміз?! 
Болмаса «Мен сұлумын!» деп көркіне керілсін, 
қартайғанда ажары солады. «Мен күштімін!» 
деп мықты тірелсін, белі шойырылса, қуаты 
таяды. «Мен дәулеттімін!» деп байқуатты 
паңдансын, бір жұтпен-ақ шаруа сы тынады. 
Ал, «Мен білімдімін!» деп имандытіксінсе, бұл 
ауыр дүние. Оны иманы құтқарады ма, білімі 
құтқара ма, Алла Өзі шешеді! Ал кедейдің 
кербезі ше, оны кім құтқарады? Алла Тағала 
пайғамбарларынан уаһи етіп, Ибраһим (ғ.с.) 
сұрайды: 

– Мен кіммін? Сен кімсің? – дейді. 
– Мен Сенің досыңмын! – дейді. Мұса (ғ.с.) 

сұрайды: 
– Мен кіммін? Сен кімсің? – дейді. 
– Мен Сенімен сөйлескен кәләмулламын! – 

дейді. Иса (ғ.с.) сұрайды: 
– Мен кіммін? Сен кімсің? – дейді. 
– Мен Аллаһтың рухымын! – дейді. 

Мұхаммед (с.ғ.с.) сұрайды:
– Мен кіммін? Сен кімсің? – дейді. 
– Мен Сенің әлсіз, жетім Құлыңмын! – 

дейді.Міне, біздің негізгі шынайы табиғатымыз 
осы. 

«Тәкаппарға тәкаппарлық садақа! Төсін 
көтергенге иілме, төбеңе шықпасын» деп 
Шаңтимес ағамыз айтқандай, таудың басына 
шығу оңай, одан қалай түсеміз, жалпы бұл 
тәкаппарлықтың емі бар ма? Дертті қозғау 
үшін, алдымен түбірін қопсыту керек, соған 
қарай амал жасалады, дегенмен бұл кемшілікті 
қандай қасиеттер басады, соған көңіл бөлейік. 

Бірінші, тәкаппарлықтың шыңында тұр-
ған адамның рух көзін ашу үшін, алдымен 
оның деңгейіне өтіп, оның тілінде сөйлеп, 
байланыс пішімін баптап алу керек. «Жылы 
сөз – жанға ем» демекші, жанына қажет сөзді 
айта отырып, байыппен жүрегін жібіту қажет. 
Әріден өзің жайлы әңгімелей отырып, оның 
өміріне шолу жасап, салыстыру. Ата-бабасын 
еске сала отырып, балалық шағына оралу, дос-

жарандарына көңіл бөлу, достары болмаса 
достық ұсыну, жан-жары мен бала-шағасына 
деген көзқарасы мен қарым-қатынасын анық-
тау. Дүниетанымын мұқият барлап, мінез-
құлық, сыйластық пен құрмет, эмоциялар, 
қарсы күш жайлы сөз қозғай келе, жер шары 
барша адамзатқа айналып тұрғанын сезіндіру. 
Одан кейін өмір, сынақ, өлім, Құдайдың 
құдіреті, Оны зікір ету, Мұхаммед (с.ғ.с.) 
пайғамбарды үлгі ету, Оған (с.ғ.с.) салауат 
айту, ата-бабасына Құран бағыштау, отбасына 
дұға жасау, тату-тәтті отбасы, салт-дәстүр, ел 
мәселесін бір ге талқылау, жетістіктерге бірге 
қуану, пікі рімен таласпау, бірақ дұрысына 
әділдікпен көзін жеткіздіру, қателіктерін 
анықтау, бірге жөндесу, жанашырлық таныту, 
жауапкершілікті ұғындыру. Яғни басқа 
көзқарастарға деген нөлдік назарын оятатын 
сұхбат жасап, одан ләззат алатынхалге 
жеткізу. Содан кейін құздың не әрісіне құлау, 
не берісінде қалуға ерік пен таңдауды өзіне 
қалдыру. Соңында ниетін түзеу, құлшылыққа 
келтіру, білімге бағыттау, амалға көшу, 
әрекетке қадамдар жасау. Бұл амалдар міндетті 
түрде жасалуы керек яғни еңбексіз адам 
еріншек келеді, тәжірибесіз адам түзелмейді. 
Мәселен, алғашқы адым киімнен басталса яғни 
Алланың «Тәкаппарлық – киімім, ұлылығым 
– жамылғым...» деген сипаттағы жамылғы 
киімнен орташа, жұпыны киімге бірден 
болмаса да біртіндеп, жаймен, әйтеуір көшу не 
болмаса анда-санда киіп жүруді ұсыну. Одан 
кейін жеңілінен бастап ауырына, яғни еден 
жуу, қоқыс жинау, көшелер сыпыру, жолдағы 
тасты алу, мал қораны тазалау, дәретхананы 
тазалау сынды тәкаппарлықты сындыратын 
амалдарды бұлжытпай орындаса, қайырымды 
істермен айналысса, түнгі құлшылықтарға аса 
мән берсе, дерттен толықтай айығады. 

Екіншіден, құзға талпынған таудың орта 
беліндегі адамға не қажет? Алдымен ойын, 
мақсатын, арман-тілегін, көңілін, кем тұстарын, 
бағытын, неге қызығады, талпынады, қалайды, 
ұмтылады, қажеттілігін білу керек. Жүріп өткен 
жолын саралау, есінде қалған жақсы сәттер, 
өткенді бағалау, өзінен де зор немесе өзінен де 
төмен адамдардың өмірлерінен үзінді келтіру, 
Құдаймен танысу, құлшылыққа келу, зікір 
ету, салауат айту, дұға жасау, өзін-өзі дамыту, 
жалған өмір, сынақ, хақ өлім, көркем мінез, дін 
мен дәстүрге негізделген ата-баба жолы сынды 
тақырыптарда тіл сұхбатын құру, бағытын 
нақтылау, ниетін туралау. Жоғарыда айтылған 
амалдар бұл адамға да тиесілі.

Үшіншіден, таудың етегінде тәкаппарлық-
пен саналы түрде күресіп жүрген адамға Алла ны 
көбірек еске алып, көптеп зікір ету, салауат айту, 
дұға жасау, намазына сақ болуы жеткілікті.

Бұдан басқа, жалпы кез келген адамға мейлі 
таны, мейлі таныма, бірінші болып сәлем беру, 
бұл кішіпейілділік, бұл құрмет, бұл ізет, одан 
ешкім кішірейіп қалмайды, ешкім төменде-
мейді. Неліктен «Топырақтан жаралғансың!» 
дейді. Яғни бұл «Тәкаппар болма!» деген сөз. 
Өйт кені барар жеріміз баршамызға белгілі. Дү-
ние ге шектеу болғанмен, нәпсіге шектеу жоқ, 
сон дықтан нәпсіні тізгіндеп отырған дұрыс. 

Одан кейін, ешкімге ренжімеу және ешкімді 
ренжітпеу. Әлбетте жағдай қаралады, егер намыс 
тапталса, ар-ұятқа нұсқан келсе және т.с.с. Бұл 
жерде пендешілікке ренжімеу және ренжітпеу 
тәкаппарлыққа жол салмайды, мәселесі осында. 
Ал мақтауды қаламау кібірліктің жоқтығына 
дәлел! Өмір болған соң пенде өзгеріп отырады, 
бұл – заңдылық. Алла алдында тәкаппар болудан 
баршамызды сақтасын! 

Нұрлан БАЙЖіГіТҰЛы
Дінтанушы, Астана қаласы, 

“Ырыскелді қажы” мешітінің бас имамы

Байқасақ, жыл өткен сайын шаһардағы мек-
теп оқушыларын жазғы лагерьмен қамтуда 
ілгері леу сезіледі. Биылдың өзінде бірнеше 
бағытта іс-шара кешені жүргізілуде. Білім бөлі-
мінің ұйымдастыруымен мектеп жанындағы 
лагерь, облыс көлеміндегі және аймақтан тыс 
демалыс орындарын жүйелеу, тарихи-танымдық 
экскурсиялар ұйымдастыру жолға қойылған 
екен. Осы арқылы мыңдаған баланың ұмытылмас 
әсерге бөленуіне жол ашылып, бос уақытты 
тиімді пайдалануына мүмкіндік жасалған. 

– Балаларды жазғы лагерьмен қамтудың 
түрлі бағыты бар. Алдымен мектеп жанындағы 
күндізгі лагерьлерден бастасақ. Маусым айында 
55 мектепте 2 ауысымда жазғы мектеп лагері 
ұйымдастырылды. Онда оқушылар ыстық та-
мақпен қамтамасыз етіліп, түрлі мәдени-рухани 
шараға белсенді қатыстырылды. Жалпы мектеп 
жанындағы күндізгі лагерьде  2386  оқушы бой 
көрсетеді.

Сондай-ақ Қызылорда қаласындағы «Зерен-
тай» жеке тынығу лагері маусым айынан бас-
тап балаларды қабылдауда. Демалу мерзімі – 
10 күн. Мұнда міндетті оқу қоры есебінен 465 
бала қамтылады. Ал Жаңақорған ауданында 
орналасқан «Талды су» тынығу лагерінде 
1500 баланы демалдыру жоспарланды, – дейді 
қалалық білім бөлімінің әдіскері Мағжан 
Қанатұлы. 

Расында, биылғы маусымда оң өзгеріс жетер-
лік. Соның бірі –  демеушілер мен инвесторлар 
белсенділігі. Бала болашағына бейжай қарамай-
тын қала кәсіпкерлері аз қамтылған отбасы 
бала ларына көмек көрсетуде. Нәтижесінде, 60 
оқу шыға «Арай-санрайз» лагеріне жолдама 
беріл ген. Ал «Қазақстан халқына» қоғамдық 
қоры 120 оқушыға Алматы қаласында орналасқан 
«Спутник» лагеріне демалуға мүмкіндік жасады. 
Мұ ның барлығы балалардың интеллектуалдық, 

шы ғармашылық қабілетінің жетілуіне сеп 
болары сөзсіз.

Айта кетейік, жолдаманың басым дені 
әлеуметтік осал топтағы және төтенше жағ-
дайларда зардап шеккен отбасы балаларына 
берілмек. Бүгінде лагерь ақысы міндетті оқу 
қоры, демеуші және кәсіподақ пен ата-аналар 
есебінен төленуде.

– Жаз мезгілі балалардың демалып, ден-
саулығын нығайтатын, ата-анасына көмектесетін 
кезең. Ауыл баласы – қалаға, қала баласы – 
ауылға ағылады, оқудан босаған оқушылардың 
кейбірі демалыс лагерьлеріне бару туралы таңдау 
жасайды. Олардың қуаныш пен шаттыққа толы 
ұмытылмас естеліктері осындай жазғы демалыс 
лагерінен бастау алары анық. Менің де 6 сынып 
оқитын балам оқу жылы аяқталысымен жазғы 
тынығу лагерлеріне асығады. Биыл да дәстүрден 
жаңылмай, демалысқа аттанды, – дейді ата-ана 
Сәуле Ақтанбаева.

Бұл жолы қоғамдық шаралардың белсенді 
қатысушылар мен білім додаларының жеңім-
паздары да назардан тыс қалмаған. Мысалы, 
қоғамдық қызметте белсенді, үлгерімі үздік, 
олимпиада мен байқау жеңімпаздары «Бал-
даурен» республикалық  дарынды балаларға 
арналған оқу-сауықтыру орталықтарына жолдама 
алды.  Оған қоса, қала оқушылары «Бөбек» ұлтық 
ғылыми-практикалық, білім беру және сауықтыру 
орталығына да бармақ.

– Жазғы демалыста ауылдағы ата-әжеме 
бар ғанды жөн көрдім. Сағынышымды басып, 
құрт-май жеп, жақын жандармен бірге болдым. 
Алдымен ауылдағы ата-әжемді қуанту маңызды 
еді. Енді, міне, қалаға қайта оралған соң жазғы 
лагерьге баруды жоспарлаудамын. Реті келсе, 
Алматы, Астана қалаларындағы демалыс орын-
дарына барғым келеді, – дейді №264 мектеп-
лицей оқушысы Сәния Мақсұтқызы.

Абай өмірін дегі айтулы адамның 
бірі. Әй-Керім оқиғасы былай 
басталады. Абайдың әкесі Құнанбай 
Меккеге кеткеннен кейін олар досы 
Ербол екеуі Байшора ауылына 
аттанды. Ауылға барар жолда жаңбыр 
жауады.Денеге жылу еніп, шай 
ішкеннен кейін Абай оттың жылуында 
аздап жатып, түс көреді. Түсінде 
сүйіктісі Тоғжанды көреді, кенеттен 
Абайды шақырғандай дауыс шығады. 
Абай көшеге ұйқысын аша алмаған 
күйінде шығады. Сөйтсе көрші үйде 
кезінде Тоғжанмен бірге алтыбақан 
теуіп, салған «Топай көк» әні бұлбұл 
даусындай құбылып шығады. Естіген 
жерден Абай Тоғжан деп таниды. 
Іс жүзінде ол Тоғжан емес, бірақ 
Тоғжаннан аумай қалған Байшораның 
әнші қызы Шүкімән болып шығады. 

Ал Әй-Керім атын өзі әнші, өзі сұлу 
бітімге Шүкімән деген атты лайық 
емес деп тауып, Ербол екеуі Әй-Керім 
деп ат қояды.

Әй-Керім −Абайдың екінші жары. 
Бәйбішесі – одан кейін алғаны. Әй-
Керімнің шын есімі – Шүкімән. 
Қазақ-қырғыз елдерінде бір мағынаны 
білдіреді. Кейбір деректерде қант секілді 
тәтті,-деп аударылады. Бүгінгі күнде: 
Әй-Керім, Әйгерім, − деп айтылады. 
Шүкімәнға Әйгерім деген есімді 
Абайдың өзі қойған. Бойжеткеннің 
керім болғаны соншалықты, ақын оны 
«Әй-Керім» деп атап кеткен екен.

Абай Шүкімәнға 30 жасында 
үйленген, екеуінің арасы 11 жас екен. 
Әйгерім Абай өміріндегі Тоғжанды 
алмастырған сүйікті әйел. Ақын, 
Әйгерімді кездестірген жерде үлкен 

бұлақ болған екен, сол бұлаққа 
қыздың есімі берілген. Әйгерім текті 
отбасынан шыққан, арғы бабасы 
қазақтарды жоңғарлардан қорғаған − 
Мамай батыр.

Бір қызығы Ділдә Әйгерімге 
үйленемін деген Абайдың шешіміне  
қарсы болмаған. «Күйбелең тір-
шілік пен алты бала мені тоздырды, 
үйленсе, үйленсін» деп айтқан екен. 
Абай мен Әйгерімнің махаббаты, 
аққудың махаббатындай суреттеледі. 
Екеуінің арасында төрт перзент 
болады. Тұңғышы Тұрағылды Ділдә өз 
тәрбиесіне алып өсіреді. Одан кейінгі 
перзенттері: Мекайл, Ізкайл, Кенже. 
Міне, осыдан Абай мен Шүкімән 
махаббаты көптеген отбасыға үлгі 
болып, бүгінгі күнге дейін, қазақ-
қырғыз отбасыларында «Әйгерім» 
есімді қыздар саны артып, жалғасын 
тауып келеді.

Әйгерім ӨТЕП,
Қорқыт ата атындағы Қызылорда 

Қоғамның қай саласы болсын 
әрбір мамандықтың, оны атқаратын 
маманның өзіндік орны болады. Бұл 
бөліп жаруға келмейтін, өзіндік тәртібі 
бар, орнын қалыптастырған дүние. 
Соның бірі – хатшылық жұмыс. 

Тарихы әріден басталатын бұл 
мамандықты – өткен күнді, бүгінгі сәтті 
қалыптастырушы десек, артық болмас. 
Себебі кешегі күннің хронологиясы 
хатшы мамандардың іске асыруымен 
жүзеге асады емес пе?! 

Қоғамда осындай маңызды рөлі бар 
хатшы қызметінің бірі – сот хатшысы. 
Өзгеге қарағанда сот хатшысына жүк-
тел ген міндет пен жауапкершілік орасан 
зор. Аса мұқияттылықты, тиянақтылық-
ты талап ететін аталған мамандық иесі 
сот процесі барысындағы әрекеттер мен 
шешімдерді, айғақтар мен  түсініктеме-
лерді хаттамаға түсіреді. Өз ісіне 
жауапты сондай маманның бірі – қала-
лық соттың хатшысы Алтын Сәденова. 

Қарапайым отбасында дүниеге 
келіп, экономика саласын игерген 
Алтын Кеңесқызы алғашқы еңбек 
жолын Сырдария аудандық халық со-
тында іс қағаздарын жүргізуші қыз-
метінен бастаған. Дегенмен сол тұста 
бұл орын қысқарып, І дәрежелі хатшы-
машинистка қызметіне ауысады. 
Қашанда өзіне артылған міндетті 
жауап  кершілікпен атқара білетін Алтын 
Кеңесқызының жұмыс бабындағы қа-
рым-қабілеті ескерусіз қалған емес. 
Ол кейіннен аталған халық сотының 
сот отырысының хатшысы қызметін 
атқарады. Бұл жауапты да  маңызды 
жұмыс. Сондықтан сот отырысының 
хаттамасын жазуда жылдамдық, есте 
сақтай білу, ұғыну, тез қорытынды 

жасау сынды қасиеттің болғаны абзал. 
Бүтін бір адамның өмірімен бай-
ланысты саладағы қызмет қателікті ке-
шірмейді. Қате кетсең заң тұрғысынан 
жазаланасың. Ал Алтын Сәденова қан-
шама жылдық еңбек тәжірибесінде 
атына сын келтірмей, өз міндетін 
лайықты атқара білген жан. Ол 1998 
жыл дан бастап Қызылорда қалалық 
сотының сот отырысының хатшысы 
қыз метін атқарып келеді. 

Еңбекте абыройлы, өз ортасына 
сыйлы Алтын Кеңесқызының сот са-
ласында еңбек етіп жүргеніне 30 жылға 
жуықтапты. Осынша жыл ішінде оның 
сот ісіне сіңірген еңбегі елеусіз қалған 
емес. Қай кезде де біліктілік танытып 
жүретін ол қалалық, облыстық сот 
тарапынан марапаттарға ие болып, 
қошемет төрінен көрініп келеді. Ұзақ 
жылғы еңбектің нәтижесінде былтыр 
«Сот жүйесінің белсенді қызметкері» 
құрмет белгісімен марапатталған. 

Отбасында бір қыз тәрбиелеп отыр-
ған аяулы ана Алтын Сәденова өз ма-
мандығын ерекше сүйген жан. 

Нұрлила ДҮЙСЕНОВА, 
Қызылорда қалалық соты 

әкімшісінің басшысы

тӘкаППаРлыҚ деРтін еМдеуМіне, оқушылардың мектептегі бірсарын сабақтан бірауық демалар 
сәті келді. Бірі ауылдағы ата-әжеге қонақтап барса, енді бірі жазғы лагерь 

демалушысы болады. Қай-қайсысы болмасын, баланың ой сергітуі мен таным 
көкжиегін кеңейтуіне таптырмас амал. Осы орайда «Қызылорда қаласындағы 

білім беру бөлімі аталған бағытта нендей шара қолға алды?», «Қанша оқушы 
жазғы 

лагерьге 
бармақ?» 

деген 
сауалдардың 

жауабын 
іздеу орынды. 

Себебі 
балалардың 

бос уақытын 
тиім 

пайдалануға 
жағдай 
жасау – 

тәртіпсіздікті 
тиюдың төте 

жолы.

Жазғы лагеРь: 
бос уақыт босқа кетпейді

P.S. Тоғыз айын мектеп партасында өткізген балалардың жазғы демалысты асыға күткені 
белгілі. Бұл – кезең уақытын тиімді өткізудің таптырмас жолы. Оның үстіне балалар лагерьлерде 
көптеген қызықты дағдыны игеріп, жаңа дос табады. Сондықтан аймақтағы демалыс орындарынан 
күтер нәтиже көп екені анық. 

Е.ЯкуДАЕВ

абаЙ сүЙген шүкіМӘн
Абай Құнанбайұлы – қазақтың бас, дара, дана ғұламаларының 

бірі. Қазақ танымын зерделеп әсерлі туындылар сыйлаған алып 
тұлға. Абай ғұлама жайлы сөз қозғалса, ғашықтары туралы 
айтылады. Соның бірі – Әйгерім. 

мАмАндығының мАқтАнышы 


